
				এই পাতাটির মুদ্রণ সংশোধন করা প্রয়োজন। 
সেকালের কথা
বাগান আছে, র্যারা অংশী নিয়ে চা বাগান চালাবার ব্যবসায় করেন, তারা অংশীদের শতকরা একশ টাকা পৰ্য্যন্ত লাভ অর্থাৎ ডিভিডেণ্ড দিয়ে থাকেন,-চায়ের ব্যবসায় এমন লাভের হয়ে দাড়িয়েছে । আর এই কলকাতার মত সহরে র্যাদের তৈরী চায়েব দোকান আছে, তারা প্ৰতি মাসে ফেলে-ছেড়ে যেমন ক’রে হোক নিতান্ত কম হলেও একশ টাকা লাভ করেন-পুজি কিন্তু ত্ৰিশ টাকা ।
এই ত চা-পানের এখনকার অবস্থা । আমি যে সময়ের কথা বলছি, অর্থাৎ যখন আমার বয়স আট কি নয়। বৎসব, তখন কি ভাবে প্ৰথম আমি চা-পান করেছিলাম, সেই কাহিনীটা এখন বলি ।
আমার বাড়ী পাড়াগায়ে, এ কথা শুনে কেহ যেন মনে না করেন যে, সেখানে ভদ্রলোকের বাস নেই ; সেখানে এমন জঙ্গল যে দিনের বেলাতেই বাঘে মানুষ নিয়ে যায় ; সেখানে রাস্তাঘাট নেই । যখনকার কথা বলছি, সে পঞ্চাশ পঞ্চান্ন বৎসর আগের কথা হলেও আমাদের গ্রাম একটু সহরের মতই ছিল। সেখানে অনেক ভদ্রলোকের বাস ছিল, এমন কি বাঙ্গলা ইংরাজী লেখা-পড়া শিখবারও ব্যবস্থা ছিল ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৩:১৩টার সময়, ২৮ নভেম্বর ২০১৭ তারিখে।

